
| - ARABAKO BATZAR NAGUSIAK ETA ARABAKO LURRALDE
HISTORIKOAREN FORU ADMINISTRAZIOA

Arabako Foru Aldundia

ENPLEGU, MERKATARITZA, TURISMO ETA
FORU ADMINISTRAZIOAREN SAILA

196/2025 Foru Agindua, apirilaren 15ekoa. Aldatzea maiatzaren 10eko 167/2024 Foru Agindua,
zeinaren bidez onetsi baitziren Arabako Foru Aldundiaren Administrazio Orokorrean hutsik dauden
lanpostuak betetzeko lekualdatze lehiaketarako deialdia eta lehiaketa hori arautuko duten oinariak

Maiatzaren 10eko 167/2024 Foru Aginduaren bidez (maiatzaren 30eko 189/2024 Foru Agindua-
ren bidez aldatua), Arabako Foru Aldundiaren Administrazio Orokorrean hutsik dauden lanpos-
tuak betetzeko lekualdatze lehiaketarako deialdia eta lehiaketa hori arautuko duten oinarriak
onetsi ziren.

Lanpostu gehiago geratu direnez hutsik deialdi hori onetsi ondoren, eta kontuan hartuta
prozesua oraindik hasierako fasean dagoela, ekonomia, efikazia eta efizientzia arrazoiengatik,
bidezkoa da 167/2024 Foru Agindua aldatzea, deitutako lanpostuen zerrendan sartu ez diren
lanpostu hutsak sartzeko.

Urriaren 30eko 5/2015 Legegintzako Errege Dekretuaren bidez onetsi zen Enplegatu Pub-
likoaren Oinarrizko Estatutuaren Legearen testu bateratuak 37.1.c) artikuluan jasotako negozi-
azioa egin ondoren ordezkaritza duten sindikatuekin.

Diputatuen Kontseiluaren uztailaren 30eko 154/1993 Foru Dekretuaren bidez, funtzio pub-
likoaren arloko eskumenak ezarri ziren, eta ekainaren 1eko 23/2021 Foru Dekretuaren bidez,
Enplegu, Merkataritza etaTurismo Sustapenaren eta Foru Administrazioaren Sailaren egitura or-
ganikoa eta funtzionala onetsi zen. Horrez gain, diputatu nagusiaren ekainaren 30eko 152/2023
Foru Dekretuak Arabako Foru Aldundiaren sailak zehaztu zituen 2023-2027 legegintzaldirako.
Horrela, bada, bat etorriz dekretu horietan guztietan xedatutakoarekin, honako hau

XEDATZEN DUT

Lehenengoa. Aldatzea maiatzaren 10eko 167/2024 Foru Aginduaren Il. eranskina, eta |. erans-
kin gisa doan dokumentuan agertzen diren lanpostuak gehitzea merezimendu orokorren fasea-
rekin deitutako lanpostuen zerrendari.

Bigarrena. Aldatzea maiatzaren 10eko 167/2024 Foru Aginduaren lll. eranskina, eta Il. erans-
kin gisa doan dokumentuan agertzen diren lanpostuak gehitzea merezimendu orokorren eta
espezifikoen fasearekin deitutako lanpostuen zerrendari.

Hirugarrena. Maiatzaren 10eko 167/2004 Foru Aginduaren V. eranskina aldatzea, deitutako
lanpostuei dagozkien egitekoak eta eginkizunak gehitzeko. Informazio hori izangaien eskura
egongo da https://gurenet.dfa.es/eu/home helbidean eta Giza Baliabideen Zerbitzuan (Probintzia
Plaza 14, 3. solairua, Vitoria-Gasteiz, PK 01001).

Laugarrena.10 egun balioduneko epea hastea, foru agindu hau ALHAOnN argitaratu eta hu-
rrengo egunetik hasita, AFAko karrerako funtzionarioek parte hartzeko eskaerak aurkeztu ditzaten,
baldin eta deialdiaren oinarri arautzaileetan ezarritako baldintzak betetzen badituzte eta deitutako
lanpostu berriak eskatu nahi badituzte.

Eskaera berri bat aurkezten bada, aurrekoa baliogabetu egingo da. Horrenbestez, hasierako
epean parte hartzeko eskaera aurkeztu zuten pertsonek aurrez eskatutako lanpostuak zerrendatu
beharko dituzte haien eskaeretan agertzen diren lehentasun hurrenkeran, eta foru agindu honen
bidez deitutako lanposturen bat sartzearen ondorioz soilik aldatu ahal izango da hurrenkera hori.

Bosgarrena. Foru agindu honen aurka aukerako berraztertzeko errekurtsoa aurkeztu ahal
izango zaio Enplegu, Merkataritza, Turismo eta Foru Administrazioaren Saileko foru diputatuari,
hilabeteko epean, ALHAOn argitaratu eta hurrengo egunetik aurrera edo, bestela, administra-
zioarekiko auzi errekurtsoa jarri ahal izango da, zuzenean, Vitoria-Gasteizko Administrazioarekiko
Auzietarako epaitegian, bi hilabeteko epean, ALHAON argitaratu eta hurrengo egunetik aurrera.

Vitoria-Gasteiz, 2025eko apirilaren 15a

Lehen diputatu nagusiordea eta Enplegu, Merkataritza,
Turismo eta Foru Administrazioaren Saileko foru diputatua
CRISTINA GONZALEZ CALVAR

